GALATAS 1:1 i GALATAS 1:10

GUI'CHI BICAA SAN PABLU LU
CA XPINNI CRISTU NI NUU
GALACIA

1 Naa nga Pablu, apostol sti Jesucristu. Cadi
binni uli naa ne cadi binni biseenda naa, sinuque
Jesucristu biseenda naa, laa ne Bixhoze ni bisi-
bani laa de lade gue'tu'. 2 Naa ne ca hermanu ni
nuu né naa rari cucd' du gui'chi ri 1a tu, xpinni
Cristu ca', ira tu casi nuu tu Galacia.

3 Dios Bixhoze nu ne Jesucristu Sefior stinu
cu' ndaaya laatu ne quixhe dxi ladxidd' to.
4 Jesucristu bidii xpida para gudixe ird stonda
nu ti ganda ild nu de ira ni nadxaba ni nuu ndaani
guidxilayu ri', casi na Dios Bixhoze nu guni be ni.
5Qué chu' dxi guiaana dxi de isaca be. Amén.

Tobi si modo rila binni
6 Nabé cadxagayaa pabid' nagueenda caxele tu

de Dios. Laa nda bichifia laatu ra nuu, ra uca
Cristu nacha'’hui ne laanu. Ne yanna ma adxé
modo cayuni cre tu ila tu. 7 Peru gasti ru modo ila
nu. Caguite si cabe laatu nga, ne racala'dxi cabe
utiixhi cabe stiidxa Cristu. 8 Tutiica giii né laatu
sti modo il4 tu, cadi casi ni ma byui né du laatu ca
la? di nuu, tutiica naca, neca pa naa pia' o ti angel
ni guiete de ibd'. ® Maca gudxe ni laatu ti tiru, ne
yanna chi tidxe ni laatu sti tiru. Pa chu' tu gui né
laatu sti modo ila tu ne cadi casi ni ma biziidi tu ca
la? di nuu ngue.

10 Xi na tu yanna. Nee cuyube guiaana bien
ne binni la? o cuyube guiaana bien ne Dios.

Nee ruyube gune ni chu'la'dxi binni la? Pa fiaca
nuyube fiune ni chu'la'dxi binnila? ma cadi xhiifia
Cristu cayune'.

Modo bizulu byui' Pablu stiidxa Cristu

11 Peru racaladxe guiene tu, hermanu ca', cadi
de binni di zeeda evangeliu ni byue nia laatu ca.
12 Purti ninla qué nicaa ni de binni la? ne ninla
qué niziide ni de binni, sinuque Jesucristu bilui' ni
naa.

13 Ma nanna tu modo uzaya dxi yenanda ni
runi cre ca judiv. Uzaya nanda ca xpinni Cristu,
cani uli Dios. Qué lica fia'ya laaca’, dede ucaladxe
nunitelud' laaca'. 14 Ne laca ma bina diaga tu
pabid' udide 1u stale binni xquidxe ni bia'ca naa
purtijma yenandanirunicre cajudiunejmaucua
ique gune ird ni bi'ni ca bixhoze gola du. 15 Dede
dxi ca'ru gale maca uli Dios naa ne ulee chu naa
pur enda nacha'hui sti'. Ne dxi ma uyula'dxi be
gunebia'ya Xiifii be 1a? 16 bilui' be laa naa para chi
gle stiidxa lade cani cadi judiu. Peru qué nuyube
nusiidi binni naa. 17 Qué flaa ra nuu ca ap0stol
ni nuu ndaani guidxi Jerusalén, cani maca naca
apostol chiqué, sinuque uyaa Arabia. De raqué
bigueta Damasco sti tiru.

18 Bindaa chonna iza para uyaa Jerusalén. Dxi
que ru binebia'ya Pedru, ne biaana nia laa quince
dia. 19 Ne laca biiya Jacobo bi'chi Sefior. Nin ru sti
apOstol qué fiuuya'. 20 Cadi canié sia'ird ni cucaa la
tu ri', sinuque nanna Dios dxandi ni.

21 De raqué biree uyaa Siria ne Cilicia. 22 Peru
ca'ru gunibid' ca xpinni Cristu ni nuu Judea naa
chiqué. 23Bina diaga si cabe na binni: “Dxa ni uza

nanda laanu chiqué, ni ucala'dxi nunitild ni runi
cre nu que, yanna ma ne laa canayui' ni.” 24 Ne
bidii cabe diuxquixe Dios purti ma bine cre.

2

Pablu ne xcaadxi apOstol

1 Lu sti catorce afiu bigueta Jerusalén, naa ne
Bernabé, ne yenid Titu. 2 Uyaa purti bilui' Dios
naa chaa’, ne raqué unié nia ca xaique sti ca xpinni
Cristu, naa sia' ne laaca'. Bisiene laaca xi canayué
lade cani cadi judiu ti gu'ya ca jneza ni, pacaa
qué zaquiifie dxiifia ni ma bine ne ni cayune'.
3 Nuu né Titu laadu raqué, peru qué nucaa cabe
laa fiaca circuncidar, neca cadi judiu laa. 4 Peru
uyuu caadxi hombre lade du na, aca circuncidar
be. Na ca hermanu laaca', peru cadi dxandi'. Qué
nului' ca tu naca ca', para gunda biuu ca lade du.
Beda undaachi si ca ximodo nabani du yanna ra
ma cadi ca du yaga lu na ley, ra ma nuu né du
Cristu tobi si. Ucala'dxi ca nucaa ca laadu yaga
sti tiru. 5 Peru qué nudi' du lugar fiaca ni na ca’,
nin ti ratu huiini', purti racala'dxi du guiaana né
tu ni dxandi evangeliu sti Cristu. 6 Gasti nacubi
qué fiabi cani nuu de xaique sti ca xpinni Cristu
naa, Ne qué rulabe tu naca cabe, purti nezalu Dios
bia'ca risaca tobi risaca stobi. 7 Qué fiabi cabe naa
gasti sinuque biene cabe gudixhe Dios naa para gle
stiidxa Cristu lade cani cadi judiu, casica gudixhe
be Pedru chi giii nilade ca judiu. 8 Purti ni gudixhe
ca gaca Pedru ap0stol lade ca judiu la? ngue ca
gudixhe naa gaca apdstol lade cani cadi judiu.

9 Naca Jacobo ne Pedru ne Juan xaique lade ca
xXpinni Cristu ni nuu Jerusalén. Ne ora biene ca
dxandinuu né Dios naa la? bidii na ca laadu, naa
ne Bernabé, casi ti sefia ma nuu né ca laadu tobi
si, tilaadu chuu dura nuu cani cadi judiu, ne laaca
che caranuu cajudiu. 19Niunabasicabelaadula?
acané du ca pobre, ne maca ca ique uyube gune
nga de idubi ladxidua'.

Ra gudinde né Pablu Pedru

11Peru dxi bedandd Pedru ndaani guidxi Antio-
quia la? udinde nia laa. Gudxe laabe cadi jneza
bi'ni be, ne dxandi bichee be. 12 Purti dxi ca'ru
guedanda ca hermanu judiu ni biseenda Jacobo
la? gudd né be ca hermanu ni cadi judiu tobi
si. Peru beeda si ca hermanu que, bixele be de
cani cadi judiu ne ma qué flo né ru be laaca',
purti bidxibi be cani beeda que, cani na naquiifie
gaca circuncidar ca xpinni Cristu. 13 Ne yenanda
ca xcaadxi hermanu judiu ni nuu raqué ni bi'ni
be, neca nanna ca cadi jneza ni. Dede Bernabé
yenanda laacabe. 14 Peru ora biiya cadi cudxii la
cabe guni cabe jneza casina stiidxa Cristula? rabe
Pedru nezalu ird cani nuu raqué: “Neca judiu lii
peru cadi zinanda lu ird ni runi ca judiu, sinuque
nabanilu casinabani cani cadi judiu. Yanna Xifiee
cayabi lu cani cadi judiu naquiifie ibani ca casi
nabani ca judiu.”

Pur fe sirild binni
15 Hermanu de Galacia ca', laadu judiu laadu
dede dxi gule du, ne qué fiuu dxi nibani du sin ley
sti Dios casi nabani cani cadi judiu. 16 Perurabeda
ganna du iruti zuxha Dios stonda purti si guni ni

na ley sinuque ra guni cre Jesucristu la? laadu laca
bini cre du para bixa stonda du. Peru bixa ni purti
bi'ni cre du laabe ne cadi purti runi du ni na ley.
Iruti qué zaxa stonda pur guni ni na ley.

17Yanna, pa cuyubi du ixa stonda du ra guni cre
du Cristu la? rihuinni laca binni ruchee laadu,
casi cani cadi judiu. Nee zabi du Cristu bi'ni ni
laadu la? Qué ziuu dxi. 18 Peru pa fiaca fiabe binni
qué zanda ixa stonda ca purti si guni ca ni na
ley, ne draque nucaa laaca funi ca ird ni na ni la?
Oraque huaxa nuchee'. 19 Purti ma gute para ley.
Laape ni biiti ni naa ti ma ibane para Dios. 20 Ne
naa gute ra guti Cristu lu cruz. Ma cadi naa dia'
ndinabane’, ma Cristu nabaniluguia'ya’, ne modo
nabane yannarila? nabane ni purti rune cre Xiifii
Dios ni nadxii naa ne bidii xpida pur naa. 21 Qué
rucaa naya ni cudii Dios laadu para ila du, purti
pa faca rixa stonda binni ra guni ni na ley la? pur
gana si beda gati Cristu.

3

Quérulaley binni

1 Aque nahuati tu xa, hermanu de Galacia ca'.
Tu udxite laatu para iree chu tu de ni dxandi'".
Modo bisia du stiidxa du ra byui du stiidxa Cristu
lade tula? casifiacabiiya dxichitura ca belu cruz.
2Lagabinaa, fiee ucuaa tu Espiritu Santu purtibi'ni
tu ni na ley la? o purti bini cre tu ni bina diaga
tu. 3 Nee dede racd ridxifia tu de nahuati tu la?
Bizulu tu enda nabani cubi ni napa tu ca ra ucuaa
tu Espiritu Santu. Yanna Xifiee cuyubi tu unduuxe

tu stubi si tu. 4 Nee pur gana si udi'di tu ira ni

ma udi'di tu ca la? Tila ucané ni laatu biene tu
xcaadxi. »> Dios ruchd ladxidd' to de Espiritu Santu

ne rusihuinni enda nandx¢' sti lade tu. Nee na tu
runi be ni purti zinanda tu ley la? Cadi pur nga
di', sinuque runi be ni purti runi cre tu stiidxa be ni
bina diaga tu.

6 Abraham laca bini cre ni gudxi Dios laa, ne
zacd bixhd Dios stonda. 7Nga runi, laganna dxichi
ird cani runi cre la? ca ngue nga xiifii Abraham.
8 Lu Xqui'chi Dios rihuinni maca uni' Dios dede
chiqué zaxa stonda cani cadi judiu ra guni cre. Ne
uni' be ni ra gudxi be Abraham ca diidxa sicaru
ri', na be rabi be laa: “Pur lii zaguaa ndaaya idubi
naca guidxilaya.” 9 Raca ridu'ya nu, uluu Dios
ndaaya Abraham purti bini cre, ne pa guni cre nu
casibini cre be que la? ne laanu ziu' nu ndaaya ni
uyuu be que.

10Maca cd lu Xqui'chi Dios: “Di nuu ira cani qué
guni ira xixé ni na ley.”” Nga runi, di nuu cani
cuyubi ild ra guni ni na ley, purti iruti zanda guni
ird ni na ni sin uchee. 11 Rihuinni dxichi qué zaxa
stonda binni nezalu Dios tisi guni ni na ley. Purti
sicari ca lu Xqui'chi Dios: “Ni ma bixa stonda ra
binicrela? zabani.” 12Quériete gasti de enda runi
cre lu ley, sinuque na ni: “Ni acala'dxi ibani xana
ley la? napa xidé guni ird xixé ni na ni.”

13 Chiqué uyuu di sti Dios luguid ird nu purti qué
Nanda fiuni nu ird ni na ley, peru yanna ma bila
Cristu laanu de laani. Laa ucuaa ni jlugar nu ra
guti lu cruz. Purti cd ni lu Xqui'chi Dios: “Di nuu
irdniicdlucruz.” 14 Ne pur ni bi'ni Cristu que, ma
zanda icaa cani cadi judiu ira ni bidii stiidxa Dios
Abraham zudii laa, ne laca ma ira nu zanda icaa

nu Espiritu Santu ni bidii stiildxa Dios useenda ra
nuu cani guni cre.

Qué zanda uchida ley ni uni' Dios

15 Hermanu ca', chi tixhe ti ejemplu de binni
guidxilayu. Ora udii stiidxa tuuxa stobi, ne ica ni
la gui'chineiropa ca gunifirmar cala? iruti zanda
uchid ni, nin cu' ru xcaadxi diidxa It ni. 16 Yanna,
bidii stiidxa Dios Abraham zaguu ndaaya laa ne
xiifii' ne ni za de familia sti'. Qué fabi di be laa,
“ca xiifii"”, sinuque bizeete be tobi si, ne ngue nga
Cristu. 17 Ndi nga ni cayabe laatu: Bidii stiidxa
Dios uld Abraham ra guni cre, ne casi fiaca bini
firmar ni. Nga runi qué zanda uchid ley ni ma uni'
be que, purti maca uni' be ni dxi ca'ru gata ley, ne
udi'di ru tapa gayuaa treinta iza para beda gata
ley. 18 Ne pa fianda nild nu ra fiuni nu ni na ley que
la? ma qué nild nu modo bild Abraham ra bini cre
ni gudxi Dios laa.

19 Yanna xi para nuu ley ya'. Nirudd' bidii sti-
idxa Dios Abraham. Oraque ru gudixhe ley para
ihuinni ruchee binni. Gudixhe ga be ni laga si
gueeda dxa ni za de Abraham, ni bizeete be dxi
bidii stiidxa be laa que. Ne dxi bidii be leyla? bidii
be ni ca angel para udii ca ni Moisés. De laa ma udii

ni ca xcaadxi. 20 Peru dxi bidii stiidxa be ulé be
binni la? sin Moisés ne ca angel, sinuque laasi be

bi'ni be ni.

Xiflee gu'ta ley
21Xi na tu, fiee nuu dinde né ley sti Moisés ni
bidii stiidxa Dios guni que la? Qué ziuu dxi. Nuu xi
pur gudixhe Dios ley, peru qué zanda ila binni pur
laani. Purti pa fiuu Xiixa ley ni fianda nudii enda

nabani ni qué zaluxe la? ne nga si nixa stonda
cani fiuni ni na ni. 22 Peru lu Xqui'chi Dios na:
“Ira xixé binni bichee ne qué zanda iree de lu na
enda ruchee que.” Nga runi gudixhe Dios icaa
nu enda nabani que ra guni cre nu Cristu. 23 Dxi
caru gueeda Cristu la? casi flaca nuseguyoo ley
que laanu, laga idxifia dxi ului' Dios laanu ximodo
ild nu ra guni cre nu laabe. 24 Ne ira ca dxi que
gupa ley que laanu, ne bilui' laanu xi guni nu, casi
rapa cabe ba'du ora zeda niisi. Peru dxi ma beeda
Cristu la? bini cre nu laa, para bixha Dios stonda
nu. 25 Ne ma cadi cayapa ley que laanu, purti ma
runi cre nu Cristu. Ma cadi naquiifie chu' tu gapa
laanu.

26 Yanna ma xiifii Dios laatu purti ma runi cre
tu Cristu Jesus ne nuu né tu laa tobi si. 27Ird ni
ma uyuu nisa purti ma Xpinni Cristu laa la? nuu

né Cristu tobi si. 28 Ne zacd ma tobi si laanu. Ma
cadi adxé judiu ne ni cadi judiu, ne ma cadi adxé

mozo ne xpixuaana', ne cadi jma risaca hombre
que gunaa, sinuque ma tobi si ird nu purti ma nuu
né nu Cristu Jesus tobi si. 29 Ne pa ma naca nu
xpinni Cristu la? dxandi za nu de Abraham, ne
zacaa né nu laa ni bidii stiidxa Dios udii laa que.

4

1Chi tixhe ti ejemplu de ni canié ri'. Ora nahui-
initi ba'duni chi guiaana né ira sti bixhozela? qué
zanda di ini' Xi gaca ni, purti laga nahuiini ru be,
nuu be casi fiuu ti mozo, neca stibe ird ni. 2 Napa
ru be tu cayuuya laabe ne cayuni mandar laabe,
laabe ne stibe, dede dxi idxifia dxi ma gudixhe
bixhoze be icaa be ni. 3 Zacaca uca binni dxi

ca'ru gueeda Cristu. Uyuu ca casi ba'du purti ucua
ru ca yaga lu ird ni na binni guidxilayu. 4 Peru
gunda dxi gudixhe Dios useenda Xiifii'. Gule be
de ti gunaa ne biniisi be xana ley sti ca judiu.

> Biseenda Dios laabe beda ula be laanu de lu na
ey que tiicaalaanu casi xiifii'.

6 Ne para ihuinni ma xiifii laanu la? uluu
Espiritu sti Xiifii ndaani ladxid¢' no. Ne Espiritu
que rabi laanu gabi nu laabe Bixhoze nu. 7 Nga
runi ma cadi mozo stibe laanu, sinuque ma bi'ni be
laanu xiifii be, ne pa xiifii be laanu la? zacaa nu ni
udii be ca xiifii be.

Nuu Pablu xizaa pur ca xpinni Cristu ni nuu
Galacia
8 Dxi ca'ru gunibid' tu Dios la? ucud tu yaga lu
nd ni cadi dxandi Dios. 9 Peru yanna ma beda
gunibid' tu Dios, o gabi nu ma beda gunibiad' be
laatu la? ximodo zanda ibigueta chi nanda tu ni
na binni guidxilayu guni tu ya'. Rului' racala'dxi
tu icd tu yaga lu nd ni sti tiru. Qué iquiifie ni ne
qué zanda acané ni laatu. 10De yanna rapa tu lani
ne ca beeunina tujmanandxo', ne zaqueca ca dxi
ne caiza. 11 Cadxibe nialaatu, quenquita pur gana

si bine dxiifia lade tu. _ o
12 Hermanu ca', rinaba laatu guni tu casi bine’,

purti naa beda gaca casi binni laatu, ma cadi
casi judiu. Cadi cayabe laatu huachee né tu naa.
13 Laaca tu nanna tu huara'ya dxi bizulud' byue
nia laatu stiidxa Cristu. Nga runi biaana lade tu.
14 Neca huara'ya chiqué, qué nudxii deche tu naa,
ne qué nibixhila'dxi tu enda huara stinne que,
sinuque bichagalu tu naa casi nuchagalu tu ti dngel
biseenda Dios, ne casi fiuni tu Cristu Jesus. 15Una

ira enda nayeche ni gupa neé tu naa que pue. Purti
nanna dxi'che pa fianda si dede guielu tu fiaxha tu
nudii tu naa chiqué. 16 Nee bisaana tu de ganaxhii
tu naa purti si gudxe laatu ni dxandi la?

17 Nuu tu ruyubi laatu, peru cadi para acané
laatu, sinuque para uxhale silaatu de laadu ne de
ni bisi'di du laatu, ti chi nanda tu laaca'. 18 Galan
pa uyubi cabe stobi peru pa para acané cabe laa.
Nga ca riuladxe’, ne cadi ora si nuaa nia laatu.
19 Xiifie ca’, pur laatu cayacana'ya sti tiru. Nuaa
nia ti yuuba casi ti gunaa ora chi gapa ba'du’, ne
ziaana yuubarindaaniladxidua'dede ora ma usi-
huinni tu cayuni mandar Cristu ndaani ladxido'
to. 20 Nacaladxe fiuaa nia laatu yanna ca, ti fiue nia
laatu diidxa', ne ma qué nucaa ira ni cucaa ri,
purti qué idxela xi gune nia laatu.

Ejemplu sti Agar ne Sara

21 Lagabi naa, cani racala'dxi ibani xa'na ley.
Nee qué huayuna diaga tu xi na Xqui'chi Dios la?
22 Riete ra gupa Abraham chupa xiifii'. Tobi la?
xiifii xcriada ne stobi que, xiifii xheela'. 23 Ni gupa
criada que gule casi rale tutiisi badu huiini', peru
stobi que gule purti bidii stiidxa Dios gale. 24 Nuu
nga casi ti ejemplu. Iropa gunaa que zeda gaca
casi iropa modo gudixhe Dios chu' né binni laa
tobi si. Tobi que nga casi ra bidii be ley lu dani
Sinai, ne nga nga gabi nu Agar. Cani za de Agar
que la? puru binni runi mandar laaca'. 25 Zanda
usaca nu laaca cani nabani xana ley ni bidii Dios
Moisés lu dani Sinai ni nuu Arabia que, ne nga
nga ca binni Jerusalén purti de yanna ca ca yaga
lu nd ley que. 26 Peru nuu sti Jerusalén ibd', sti ca

xpinni Cristu, cani ma cadi cd yaga lu na ley, ne
lade binni Jerusalén cubi que ziupa nu. 27 Sicari
ca lu Xqui'chi Dios:

Lii, gunaa ni queé fianda fiapa ba'du’, bieche'.

Bicaa ridxi de enda nayeche’,

lii ni qué huayuu dxi ganna xii nga xhiuba ba'du/,
purti jma stale xiifii gunaa ni bisaana xheela laa,
que xiifii gunaa ni nabeza né xheela'.

28Hermanu ca', laanu naca nu casi Isaac ni gule
purti bidii stiidxa Dios gale que. 29 Ne casi uzabi
nanda xiifii criada que xiifii Xxheela pe Abraham
la? zaqueca cayaca yanna. Rizabi nanda cani
nabani xa'na ley ca xpinni Cristu. 30 Peru xi na
Xqui'chi Diosya'. Ca ra gudxi Dios Abraham iladxi
criada que, purti qué zanda icaa xiifii criada ni chi
caa xiifii xpixuaana'. 31 Ne laanu la? hermanu ca’,
zeda gaca nu casixiifii xheela pe Abraham ne cadi
casi xiifii criada que.

S

Lauzuhuaa dxiichi’ _ o
1 Ma cadi ca nu yaga, purti ma undadi Cristu

laanu. Yanna lauzuhuaa dxiichi ti cadi ibigueta
icd tuyaga.
2 Naa nga Pablu, ne cayabe laatu pa gaca cir-

cuncidar tu la? ma iruti raca tu Cristu. 3 Sti tiru
chi tidxe laatu, ird hombre ni gaca circuncidar la?

napa xidé guni ird ni na ley. 4 Pa nuu de laatu
cuyubi uxha Dios stonda ra guni ni na ley la? ma

bixele de Cristu ne ma bicaa na ni cudii Dios laanu
para ild nu. S5 Purti laanu dede dxi bini cre nu

Cristuma nuu né Espiritu Santulaanu, ne nga runi
nanna nu zuxhd Dios stonda nu. 6 Ne pa ma xpinni

Cristu laanu la? tobi si rudii ni pa uca circuncidar
nu o pa co'. Ni risaca nga guni cre nu. Ne pa
dxandi runi cre nu, zahuinni ni ra ganaxhii nu
binni.

7 Laatu bizulu tu jneza, yenanda tu ni dxandi'.

Yanna tu bicueeza laatu de chi nanda tu ni. 8Ni ca
ique tu yanna ca la? cadi zeeda ni de Dios ni uni'

né laatu para chi nanda tu laa. 9 Cadi guiaanda
laatu ni na cabe que: “Ne caadxi silevadura riasa
idubi naca cuba pan.” 10 Peru nanna dxi'che qué
zabi'xhi pe tu, purti nuu né nu Sefior tobi si. Ne
laca nanna zusaba na Dios cani cuchiifia laatu ca,

tutiica naca.

11 Hermanu ca', pa flaca canausiide naquiifie
gaca circuncidar binni la? ma qué nizabi nanda
cabe naa, casi runi cabe ora rue nia laacabe
naquiifie guni cre cabe guti Cristu lu cruz para
ild cabe. 12 Ne cani cuchiifia laatu ca, cani cayabi
laatu gaca circuncidar tu, uga tu lu xcuerpu tu la?
Nacaladxe nuga cabe idubi naca cabe tobi si tiru.

13 Hermanu ca', cadi uni' né Dios laatu para ica
tu yaga, peru xi sila? cadi pur nga guni tu intiica
na ique tu, sinuque laganaxhii stobi ne lagacané
laa. 14 Pa guni tu ni na ca diidxa ri la? zuni tu

ird ni na Dios: “Gunaxhii stobi césica nadxii lu lii.”
15 Peru pa caya'sa saa tu ne nisi cayaani na saa tu

la? laguuya ga qué unitilu saa tu laatu.

Adxé ni na Espiritu Santu para ni na binni

16 Ndi nga ni cayabe laatu: Lasa modo rusiidi
Espiritu Santu laatu, ne 6raque ma qué zinanda tu
ni na ique tu. 17 Purti adxé ni na Espiritu Santu
guni tu ne adxé ni na ique tu, ne zacd nudinde
cani, ne iropa cani caguba yu cani laatu. Nga runi

qué zanda guni tu ni racala'dxi tu. 18 Peru pa
cayuni tu ni na Espiritu la? ma cadi nuu tu xa'na
ley.

19 Rihuinni dxichi ird ni runi cani zinanda ni na
ique: riuu né ni cadi xheela', rica ique ni nadxaba’,
ne nisinga siruyubi guni. 20Rusisaca bidé' ne runi
brujeria. Raca nanala'dxi stobi ne ruyubi diidxa’,
ne rapa envidia, ne ruyubi para laa si. Gastisiaca'
maca cadxiichi, ne ruyubi xpinni. 21 Rizabila'dxi
sti stobi, ne ruuti binni. Rixudxi, ne riza gueela’,
ne cadi nga si, sinuque runi ru jma ni cadi jneza.
Laguuya ga laatu, purti qué ziuu cani runi ird nga
ra runi mandar Dios. Maca huayabe ni laatu ne
ma cayabe ni laatu sti tiru.

22 Peru cani zinanda ni na Espiritu Santu la?
nadxii binni ne nayeche nuu, ne nuu dxi ladxido'.
Qué rixhacala'dxi stobi, ne qué runina binni, ne
nachahui'. Qué zaree chu de neza sti Dios, 23 ne
nado', ne rapa xpia'. Pa chi nanda nu ira nga la?
qué zuché' né nu nin tiley. 24 Ora ma xpinni Cristu
laanu la? ma qué rinanda nu ird ni uyula'dxi nu
chiqué, purti ma guti ira nga para laanu, ma cadi
nabani nu modo na ique nu. 25 Ydquexa ma napa
nu enda nabani ni rudii Espiritu Santu la? chi
nanda nu Espiritu que.

26 Cadi galan udxi'ba nulacalaanu, pacaa zuchi-
ichi saa nu. Ne cadi chu' envidia lade nu.

6
Gacané saa nu _
1Hermanu ca', pa gu'ya tu cuchee tobi de laatu

la? laatu, cani zinanda Espiritu Santu, laulidxe
laabe ne diidxa nadd¢'. Ne laca laguuya ga laatu,

purtilaca zanda chu' ni uquiinde laatu, ne guiaba
tu. 2Pa nuu tu cadi'di ra nagana la? lagacané laa,
ne zaca zuni tu ni gudixhe Cristu guni nu. 3Pa nuu
tunanacatuuxaneirutinacala? cusiguiilacalaa.
4 Cada tobi gu'ya chaahui ni cayuni, ne pa nanna
jnezanicayunila? ziechené ni, ne qué zazaala'dxi
ni cayuni stobi, 5 purti cada tobi zua' donda sti'.

61rd ni caziidi stildxa Diosla? naquiifie acané ni
cusiidi laa.

7 Cadi quite tu laca laatu, zdcaxa tu zanda quite
tu Dios. Iruti qué zanda quite laabe, purti ird ni
udxiiba binni, ngue ca cuee. & Tu uyubi guni ni
na ique la? zanitila, peru tu uyubi ni na Espiritu
Santu la? zudii Espiritu Santu laa enda nabani ni
qué zaluxe. 9Ngaruni cadiiré' nu gana de guni nu
jneza purti zadxifia dxi iree ndu ni bini nu, pa qué
cui sa nu atrd. 10 Ora tiica ganda acané nu binni
la? guni nu ni, peru jma pe naquiifie guni nu ni
lade ca hermanu.

Nirisaca nezalu Dios _
11 Laguuya', de naya cucaa ca letra ro' ri'"

12 Cani racala'dxi ucaa laatu gaca circuncidar tu
la? cayuni ca ni para usisaca binni laaca’, ne para

cadi chu' tu sabi nanda laaca casi rizabi nanda
cabe cani rigiii né binni guti Cristu lu cruz para

uld binni. 13 Purti nin cani raca circuncidar qué
runi ni na ley. Racala'dxi ca gaca circuncidar tu
ti ganda isaca ca ra ica tu sefia ca lu xcuerpu tu,
purti zaca ma cayuni tu ni na ca'. 14 Naa la? qué
zudxiiba laca naa pa cadi pur ni bi'ni Cristu pur
naa ra guti lu cruz. Purti ra guti be lu cruz que
la? guti guidxilayu para naa, ne naa gute para
laa. 15 Ni nuu né Cristu tobi si la? tobi si rudii ni

pa uca circuncidar o pa queé fiaca, purti cadi nga
ni risaca nezald Dios, sinuque ni risaca nga uchaa
Dios laanu. 16 Pa zac4 ziuu nula? zata dxiladxido'
no, ne zalasela'dxi Dios laanu, laanu ne ira cani
dxandi Xpinni.

17 Ma cadi ucaa 1u ru tu ni bisiide laatu, purti
nabé ma ucana'ya lu xhiifia Cristu, ne ca pesu ni
ca lade ri' rusihuinni dxandi xhiifia be cayune'.

18 Jesucristu Sefior stinu cu' ndaaya laatu, her-
manu stinne ca'. Amén.

